
Is die Bybel betroubaar? 

Jesus sê vir hom: Ek is die weg en die waarheid en die lewe. 

Niemand kom na die Vader behalwe deur My nie. 

Johannes 14:6 ESV (uit die Engels vertaal) 

 

Jesus het verklaar dat Hy die weg, die waarheid en die lewe is. Hy het 

nie gesê dat Hy 'n Weg, 'n waarheid en 'n lewe is nie. Hy het 'n 

stelling gemaak dat Hy die enigste weg, waarheid en lewe is. Baie 

mense bevraagteken dit omdat dit nie baie oopkop of verdraagsaam 

klink nie. Sê Jesus dat alle ander godsdienste verkeerd is? Ja, dit is 

wat Hy sê! Jesus is óf reg deur dit te sê, óf Hy is verkeerd. Hoekom 

moet ons Hom glo? 

As ons die geldigheid van die Bybel kan bewys (dat dit in werklikheid 

'n betroubare dokument is) dan moet ons kennis neem van wat dit 

sê en die boodskap daarvan aanvaar. Net so, as daar bewyse is dat 

Jesus gelewe het, gesterf het en uit die dood opgestaan het, sal dit al 

Jesus se aansprake bevestig en sal dit ’n goeie idee wees om te 

luister na wat Hy gesê het. 

Waarheid is waarheid – ongeag hoe ons daaroor voel. Jou gevoelens 

teenoor jou land se huidige president of eerste minister is irrelevant 

omdat die persoon in daardie posisie die persoon in daardie posisie 

is. Wat ons oor die waarheid voel, verander nie die waarheid nie. Jy 

mag dalk voel dat swaartekrag onregverdig is en dat jy glo jy kan 

vlieg. Ongeag hoe hard jy glo dat jy kan vlieg, as jy van 'n 30-

verdieping gebou afspring, sal jy nie skielik begin vlieg nie. Die 

waarheid aangaande die wet van swaartekrag sal jou tot jou dood 

laat val. 

Is die Bybel betroubaar en kan ons dit glo? Het Jesus werklik 

bestaan? Indien wel, het Hy uit die dood opgestaan, soos Christene 

beweer? 

Die betroubaarheid van die Bybel 

Die Bybel is 'n wonderwerk! Baie mense probeer om die Bybel af te skiet deur te 

sê dat dit “deur mense geskryf is”, of hulle beweer dat daar baie teenstrydighede 

en foute daarin is. Maar as jy uitvind hoe die Bybel ontstaan het, sal jy sien dat 

dit slegs deur God se inspirasie en leiding kon gebeur het. 

Die Bybel bestaan uit 66 boeke ('n totaal van ongeveer 611 000 woorde) wat 

deur40 verskillende skrywers, op drie verskillende kontinente, in drie 

verskillende tale (Hebreeus, Grieks en Aramees), oor 'n tydperk van 1 500 jaar 

geskryf is – almal met dieselfde konswekwente boodskap. 

God het mense uit 'n verskeidenheid agtergronde geïnspireer – profete, digters, 

prinse, konings, matrose, vissermanne en soldate het almal 'n aandeel gehad in 

die skryf van 'n deel van die Bybel. Hoewel baie van die skrywers mekaar nooit 

ontmoet het nie en sommige van hulle selfs honderde jare uitmekaar geleef het, 

was die boodskap wat hulle opgeteken het, in harmonie met mekaar. Sommige 

van die boeke van die Bybel is in huise geskryf, terwyl ander in die tronk of op 

skepe geskryf is. 

Dit is 'n wonderwerk dat die Bybel een konsekwente, eensgesinde boodskap van 

Genesis tot Openbaring bevat. Hierdie boodskap is die boodskap van verlossing 

deur geloof in Jesus Christus. 

Kyk asseblief na hierdie video: 

https://www.youtube.com/watch?v=H4u474ZYQeY  

Stel jou voor dat ek 48 mense elk 'n stuk papier gegee het, en ek het vir hulle 

gesê om hul stukkies papier in verskillende vorms te skeur. Geen twee stukke 

papier sal uiteindelik dieselfde lyk nie. Stel jou nou voor dat ek wil prober om 

daardie stukkies papier te gebruik om 'n kaart van Afrika te maak. Wat is die 

waarskynlikheid dat daardie 48 stukke papier perfek nes die 48 lande van die 

vasteland van Afrika in mekaar sal pas? Dit is feitlik onmoontlik! En tog is dit die 

wonder van hoe die Bybel saamgestel is. 

https://www.youtube.com/watch?v=H4u474ZYQeY

Die Ou Testamentiese Skrifte is honderde jare voor die geboorte van Jesus 

geskryf. Een van die dinge wat die betroubaarheid van die Bybel aandui en 

ondersteun, is die manier waarop die Ou Testamentiese Skrifte die koms van 

Jesus soos opgeteken in die Nuwe Testamentiese gedeelte van die Bybel 

akkuraat en in detail voorspel het. Het jy geweet dat daar meer as 300 profesieë 

in die Ou Testamentiese afdeling van die Bybel is wat voorspel het dat die 

Messias sou kom? Het jy geweet dat elkeen van daardie profesieë in die persoon 

van Jesus Christus vervul was? Hierdie profesieë is honderde jare voor Jesus se 

koms neergeskryf, en Hy het hulle almal volmaak vervul. As dit werklik gebeur 

het – wat ons, histories gesproke, meer rede het om te glo as om dit nie te glo 

nie – dan is dit iets wat ons aandag verdien. Daar is profesieë in die Ou 

Testamentiese geskrifte wat voorspel dat die Messias 'n afstammeling van 

Abraham sou wees (Genesis 12:3; Matteus 1:1), Isak (Genesis 17:19; Lukas 3:34), 

Jakob (Numeri 24:17). ; Matteus 1:2) en Dawid (Jeremia 23:5-6; Matteus 1:1). Die 

profesieë het ook uiteengesit dat die Messias in Betlehem gebore sou word 

(Miga 5:2; Lukas 2:4-5, 7) en gebore sou word uit 'n maagd – wat biologies 

onmoontlik is (Jesaja 7:14; Lukas 1:26-27, 30-31). 

Dink vir 'n oomblik daaroor: geen baba kon ooit hul afkoms of geboorteplek 

vooruit bewerkstellig nie. Die feit dat Jesus hierdie profesieë aangaande Sy 

geboorte volmaak vervul het, is wonderbaarlik, en help om te bewys dat Hy die 

beloofde Messias is. Dit is ook iets wat ons ’n rede gee om die Bybel te vertrou. 

Hierdie profesieë is eeue voor Sy geboorte opgeteken ('n stelling wat ons met 

redelike historiese sekerheid kan maak). As Hy inderdaad al hierdie profesieë 

vervul het, veral die wat onmoontlik is om te beheer, dan het ons logiese rede 

om kennis te neem en dit is redelik om te glo dat Hy is wie Hy beweer om te 

wees. 

Daar is ook gedetailleerde profesieë oor hoe die Messias sou ly en sterf en uit 

die dood sou opstaan. Weereens het Jesus al hierdie profesieë vervul. 

Enigeen kan voorspellings maak - maar om daardie voorspellings te vervul, is nie 

so maklik nie. 

Ou-Testamentiese profete het akkuraat voorspel dat die Messias deur 'n goeie 

vriend verraai sou word (Psalm 41:9; 55:12-13; Lukas 22:47-48) vir 30 

silwerstukke (Sagaria 11:12; Matteus 26:14- 15) en dat die silwer gebruik sou 

word om 'n pottebakkersland te koop (Sagaria 11:13; Matteus 27:6-7). Daar is 

akkuraat voorspel dat die Messias "deurboor" en "aan 'n boom gehang sou 

word" wat die kruisiging beskryf (aan 'n boom hang), en die voorspelling was 

honderde jare voordat kruisiging in gebruik gekom het, gemaak 

(Deuteronomium 21:23; Sagaria 12:10; Psalm 22:16; Johannes 20:25-27; 

Galasiërs 3:13). Die profete het ook 'n onmoontlike oorwinning voorspel: dat Hy 

uit die dood sou opstaan (Psalm 16:10, 49:15; Jesaja 25:8; Hosea 13:14; Markus 

16:6-7; Handelinge 2:29-32) . 

Peter W. Stoner, ’n professor in wiskunde en sterrekunde, het die stelling 

gemaak dat die kans dat 8 sulke profesieë deur een mens vervul kan word, 1 uit 

1017 is (100,000,000,000,000,000). En as ons nog 8 profesieë sou byvoeg, sou die 

kans op vervulling deur een mens 1 uit 1028 x 1017 wees, of 1 uit 1045 

(1,000,000,000,000,000,000,000,000,000,000,000,000,000). (Uit die boek Evidence 

that Demands a Verdict, deur Josh McDowell.) 

19 Jesus antwoord en sê vir hulle: Breek hierdie tempel af, en in drie dae 

sal Ek dit oprig. 

20 Toe sê die Jode: Dit het ses-en-veertig jaar geneem om hierdie tempel 

te bou, en sal U dit in drie dae oprig? 

21 Maar Hy het gepraat van die tempel van sy liggaam. 22 Daarom, toe Hy 

uit die dood opgestaan het, het sy dissipels daaraan gedink dat Hy dit vir 

hulle gesê het; en hulle het die Skrif en die woord geglo wat Jesus gesê 

het. 

Johannes 2:19-22 New King James Version (vertaal uit die Engels)  

As jy 'n omstrede openbare figuur soos Jesus is, kan jy waarskynlik maklik jou 

dood voorspel. Maar Jesus het verder gegaan en voorspel dat Hy ook uit die 

dood sou opstaan. Jy kan dalk jou eie moord reël, maar 'n ware opstanding is 

onmoontlik sonder bonatuurlike hulp.  

Die Bybel word ook deur die meeste historici en argeoloë aanvaar as een van die 

mees betroubare historiese dokumente wat vandag bestaan. Daar is baie meer 

inligting oor dit alles beskikbaar! Maar waarop dit alles neerkom, is hierdie 

belangrike vraag wat ons onsself moet afvra: hoe reageer ons op al hierdie 

bewyse wat die betroubaarheid van die Bybel bevestig? Ons kan nie die Bybel en 

sy boodskap aan ons ignoreer nie; ons kan nie op die draad sit oor wat die Bybel 

aan ons kommunikeer nie. 

Kyk asseblief na hierdie video, “How Were the Books of the Bible Compiled?”: 

https://www.youtube.com/watch?v=JOIHRjXD95c  

 

Vrae om oor na te dink 

1. Was daar iets in hierdie les wat vir jou uitgestaan het? Of iets wat jy 

voorheen nie geweet het nie? 

2. Wat sou jy van 'n dokument verwag voordat jy oorweeg om te glo wat dit 

sê? 

3. Geskiedkundiges erken dat die Bybel een van die histories betroubaarste 

tekste is wat ons het. Hoe beïnvloed dit jou siening van die Bybel? 

4. As jy in ag neem hoe die Bybel saamgestel is, gee dit jou meer vertroue in 

die Bybel as 'n betroubare bron van waarheid? 

5. Hoe het jou opinie oor die Bybel verander nadat jy die inligting in hierdie 

les oorweeg het? 

https://www.youtube.com/watch?v=JOIHRjXD95c

